E Xacobeo ¢& 2027

augasdeqalicia

Memoria xustificativa e econémica do convenio entre Augas de Galicia e o Concello de
Viveiro para a execucion da actuacion “Renovacion do abastecemento e saneamento na

Avenida Benito Galceran. Viveiro (Lugo)”

1. Antecedentes

O Concello de Viveiro ten atribuidas competencias en materia de abastecemento de auga
potable e de saneamento, de acordo co establecido na Lei 7/1985, do 2 de abril, reguladora
das bases do réxime local, que nos seus artigos 25.2 c), 26.1 a) e 86.2, configura o
abastecemento domiciliario de auga potable e a evacuaciéon e tratamento de augas
residuais como servizos de competencia local, nos termos establecidos pola lexislacion da

Comunidade Auténoma.

No dmbito autondédmico galego, a Lei 5/1997, do 22 de xullo, de administracién local de
Galicia nos seus artigos 80.2 |) e 81 a) e a Lei 9/2010, do 4 de novembro, de augas de Galicia
nos seus artigos 5.1 a) e c) e 27.1, atribden aos concellos competencias en materia de
abastecemento domiciliario de auga potable e o seu control sanitario e en materia de rede
de sumidoiros e tratamento de augas residuais configurandoos como servizos de prestacién

obrigatoria por todos os concellos.

Ademais, o artigo 27.2 da citada Lei 9/2010, do 4 de novembro, establece a competencia das
entidades locais en materia de elaboracién e aprobacién de proxectos de obras e execucién
de infraestruturas cando se trate de obras da stia competencia asi como a explotacion dos

servizos da sia competencia.

Pola sua banda, Augas de Galicia, entidade creada pola Lei 9/2010, do 4 de novembro, de augas
de Galicia e regulada polo Decreto 32/2012, do 12 de xaneiro, polo que se aproba o seu estatuto
é unha entidade publica empresarial do sector publico autonémico de Galicia, adscrita na
actualidade & Conselleria de Medio Ambiente e Cambio Climatico, con personalidade xuridica
propia e plena capacidade de obrar para o cumprimento dos seus fins e constitie o medio,
xunto co resto de 6rganos que integran a Administracién hidraulica de Galicia, a través do cal a
Comunidade Auténoma de Galicia exerce as sUas competencias en materia de augas e obras

hidraulicas.

De acordo co establecido na Lei 9/2010, do 4 de novembro, de augas de Galicia, entre as
competencias de Augas de Galicia en materia de abastecemento atépanse, con caracter xeral,

e, a adopciéon de medidas que garantan o abastecemento aos municipios (artigo 31.1) e a

supervision das redes basicas de abastecemento en alta (artigo 31). En calquera caso, as
competencias de Comunidade Auténoma de Galicia exerceranse sempre de conformidade co

principio de garantia e eficacia do servizo publico de abastecemento (artigo 3.1.f)).

Por outra banda, entre as competencias en materia de saneamento, atépanse, con caracter
xeral, a ordenacién administrativa e a planificacién das obras hidraulicas non declaradas de
interese xeral (artigo 4.1 a)) e, de xeito concreto, no dmbito do saneamento e a depuracion,
correspondelle a ordenacion dos servizos de saneamento en alta (artigo 11.5 a)) e a elaboracion
dos criterios de coordinacién das actuaciéns das entidades locais (artigo 11.5 b) e 26.2d)), entre

outras.

2. Obxectivos que se pretenden

Este convenio ten por obxecto establecer as condiciéns basicas para a colaboracién entre Augas
de Galicia e o Concello de Viveiro que permitan acometer e incorporar ao patrimonio publico
municipal as obras necesarias para levar a cabo a actuacién “Renovacién do abastecemento e
saneamento na Avenida Benito Galceran. Viveiro (Lugo)”, a sia explotacion e a stia conservacion

e mantemento.

3. Necesidade da colaboracion, razéns de oportunidade e xustificacion da non concorrencia

Na actualidade, a rede de saneamento e abastecemento do Concello de Viveiro atépase nun
estado de funcionamento moi deficiente. Este é o motivo polo que coa actuacién obxecto do
presente convenio se pretende levar a cabo as obras necesarias para renovar tanto o colector
de saneamento sito na Avenida Benito Galcerdn, como a tubaxe de abastecemento que discorre

pola beirarrda da dita avenida.

A actuaciéon da Comunidade Auténoma de Galicia e das entidades locais no ambito do
abastecemento ten a finalidade de garantir a subministracion de auga en calidade e cantidade
axeitada aos nucleos de poboacién legalmente constituidos, nos termos establecidos na

planificacion.

No dambito do saneamento e depuracién de augas residuais a actuacién de ambas
administraciéns ten a finalidade de contribuir & execucién do bo estado ecoléxico das augas e
dos ecosistemas asociados mediante o cumprimento dos obxectivos establecidos na lexislacion

aplicable, fomentandose a reutilizacién das augas depuradas cando isto sexa viable.

Para a consecucién destes e dos restantes fins e obxectivos establecidos en materia de
saneamento, a Lei 9/2010, do 4 de novembro, de augas de Galicia, establece un mandato de
colaboracién entre as entidades locais, que ostentan competencias na materia, e a Comunidade
Auténoma de Galicia. A natureza da colaboracién pode ser técnica e/ou financeira e articularse
a través de diversos mecanismos como son, a participacion de Augas de Galicia na construcion
e explotacién de obras que sexan competencia das entidades locais galegas (artigo 11.3 d), e a
regulacion e ou outorgamento de auxilios econémicos as entidades locais en materias da sua

competencia (artigo 26.3).

Consonte ao disposto no artigo 6.3 do Regulamento da Lei 9/2007, de 13 de xufio, de
subvenciéns de Galicia, aprobado polo Decreto 11/2009, de 8 de xaneiro, indicase que se ben a
Conselleria de Medio Ambiente e Cambio Climatico non ten aprobada o plan estratéxico de
subvencidns no que se incorpore o de Augas de Galicia, os obxectivos da subvencién encadranse

dentro da proposta de planificacion estratéxica desta entidade publica empresarial.

Asi, 0 16.04.2026 a Direccién de Augas de Galicia asinou a Proposta de resolucion de aprobacion
do Plan estratéxico de subvencions de Augas de Galicia para os anos 2026 e 2027. O apartado 11.4
do dito plan contempla a posibilidade de que Augas de Galicia poida subscribir convenios de
colaboraciéon cos concellos da Comunidade Auténoma que asi o soliciten a través dos que se
instrumenten subvenciéns de concesién directa ao obxecto de mellorar o acceso da cidadania a

un servizo publico mais eficiente, sostible e de calidade en materia de augas.

Neste sentido, o abastecemento domiciliario de auga potable e o tratamento de augas
residuais son servicios basicos, esenciais e de interese xeral cuxa prestacién é imprescindible
para a poboacién. Asi, a actuacién que se subvenciona garante unha adecuada prestacion destes
servizos e pretende evitar que se poidan xerar situaciéns que causen prexuizos graves ao medio

ambiente e & poboacion.

Por todo o exposto, estimase xustificada a utilizacion do instrumento do convenio para
articular as actuacions de referencia, quedando o devandito convenio fora do ambito de
aplicacién da Lei 9/2017, de 8 de novembro, de contratos do sector publico, de acordo co
establecido no artigo 6 da antedita lei. Asemade, en consideracién a razéns de interese xeral e
dadas as circunstancias concorrentes, xustificase plenamente a adxudicacién directa da axuda
prevista no convenio. Todo o que se fai constar para os efectos do previsto nos artigos 19.4 c) e

26.2 a) da Lei 9/2007, do 13 de xufio, reguladora das subvencions de Galicia

O artigo 57 da Lei de bases do réxime local, e o artigo 194 da Lei da administracién local de
Galicia determinan que a cooperacién econdmica, técnica e administrativa entre a
Administracion Local e as Administracions do Estado e das Comunidades Auténomas, tanto en
servizos locais como en asuntos de interese comun, desenvolverase con caracter voluntario,
baixo as formas e nos termos previstos nas leis, pudendo ter lugar, en todo caso, mediante os

convenios administrativos que subscriban.

4. Estimacion de custos e financiamento

O custo total das actuacidns contempladas neste convenio ascende a vinte e nove mil
oitocentos noventa e tres euros con oitenta e dous céntimos (29.893,82 €), incluido o imposto
sobre o valor engadido, que serdn financiados por Augas de Galicia, con cargo & conta 6566
“Subvenciéns de capital. A corporaciéns locais” do Plan Xeral de Contabilidade Publica de

Galicia, con cargo a anualidade 2026, aplicacion orzamentaria 06.82.542B.760.00.

5. Vinculacidén co Plan estratéxico de Galicia

As actuacions son coherentes co Plan estratéxico de Galicia 2022-2030, aprobado polo Consello

da Xunta de Galicia 0 10 de marzo de 2022, ao que se vinculan da seguinte forma:
1. Eixo: E2: Galicia verde e sostible

2. Prioridade actuacién: PA.2.4 Impulsar un modelo de crecemento sostible que aproveite as
potencialidades do medio, dando prioridade & xestién eficiente do ciclo da auga, & economia

circular e a proteccion do patrimonio natural.
3. Obxectivos estratéxicos:

OE.2.4.1 Contribuir técnica e economicamente para garantir aos cidadans un acceso aos servizos
basicos de saneamento e depuraciéon, mellorando a xestiéon e a explotaciéon dos sistemas,
fomentando a comunicacion e cooperacién entre as administraciéns implicadas e impulsando a
innovacion e investigacion nos procesos de tratamento e do ciclo urbano e natural da auga.

Fomento da circularidade do ciclo urbano da auga.

OE.2.4.2 Aumento da resiliencia dos sistemas de abastecemento para garantir aos cidadans un
acceso ao servizo basico de abastecemento, diminuindo as diferenzas territoriais existentes.
Mellorar as infraestruturas implicadas en todo o proceso de extraccién e distribucion, evitando

fugas e despilfarros innecesarios, potenciando a eficiencia dos sistemas. Conseguir unha

estrutura tarifaria que respecte o principio de recuperaciéon de custes da Directiva Marco da

Auga.
4. Obxectivo operativo:

0002-Contribuir técnica e economicamente para garantir un acceso aos servizos basicos de
saneamento e depuracién dos cidadans de Galicia, diminuindo os desequilibrios territoriais
existentes e buscando unha maior eficacia e eficiencia na execucién dos investimentos e na
explotacién de infraestruturas hidrdulicas e identificar e priorizar as actuacidéns necesarias en

materia de abastecemento auténomo nos municipios galegos.

00003 - Contribuir técnica e economicamente para garantir un acceso aso servizos basicos de
abastecemento dos cidadans de Galicia, dimindindo os desequilibrios territoriais existentes e
buscando unha maior eficacia e eficiencia na execucién dos investimentos e na explotacion de

infraestructuras hidraulicas.5. Indicadores:

- PO044/Grao de execucion (%)

- PO0153/Actuacions de abastecemento e saneamento e depuracién

- PO0437/Actuacidéns de colaboracién para mellora da xestion do ciclo integral da auga.
6. Unidades de medicién: grao de execucién estimado no exercicio corrente: 100%

6. Territorializacidon do gasto:

Concello: Viveiro

7. Contribucion 6s ODS.

OBXECTIVO o _ -
DENOMINACION ODS Denominacién obxectivo especifico
ESPECIFICO

De aqui a 2030, mellorar a calidade da auga
reducindo a contaminacion, eliminando o
vertimiento e minimizando a emisiéon de
6.3 produtos quimicos e materiais perigosos,
reducindo 4 metade a porcentaxe de augas
ODS 6. Garantir a residuais sen tratar e aumentando
dispofibilidade considerablemente a reciclaxe e a

e d

xestién sustentable da reutilizacidn sen riscos a nivel mundial.

auga e o saneamento , .
9 De aqui a 2030, aumentar considerablemente

para todos o uso eficiente dos recursos hidricos en todos
os sectores e asegurar a sustentabilidade da
6.4 extraccién e o abastecemento de auga doce
para facer fronte 4 escaseza de auga e reducir
considerablemente o numero de persoas que

sofren falta de auga.

Consonte ao disposto no artigo 48.3 da Lei 40/2015, de 1 de outubro, de réxime xuridico do
sector publico o convenio contribde a mellorar a eficiencia da xestidn publica, a facilitar a
utilizacion conxunta de medios e servizos publicos e & realizacién de actividades de utilidade

publica.

Santiago de Compostela, na data da sinatura electrénica
O director de Augas de Galicia

Roi Fernandez Afdn

Asinado por: FERNANDEZ ANON, ROI

Cargo: Director
Data e hora: 09/06/2026 09:51:41

